
Shri NimbarkasahasranAmastotram

శ్రీనిమ్బార్కసహస్రనామస్తోత్రమ్  

శ్రీసర్వేశ్వరో  జయతి
॥ శ్రీభగవన్నిమ్బార్కాచార్యాయ  నమః ॥
ఉపోద్ఘాతః -
అనిరుద్ధః  సదా త్రాతా  నిమ్బార్కః పురుషార్థవృట్  ।
కృపాచారసుధావృష్ట్యా  నిగమౌఘ-ప్రవర్తకః   ॥ ౧॥
త్రేతాయుగే  గత-ప్రాయే  నైమిషారణ్య -వాసినః ।
ఆరాధనాయ కృష్ణస్య  విప్రా గౌరముఖాదయః ॥౨॥
బహుకాలం తపస్తప్త్వా నారాయణ-పరాయణాః ।
ధ్రువమధ్వరమారాధ్యారేభిరే  తే మఖాన్తరమ్ ॥ ౩॥
నీయమానే మఖే తస్మిన్ విఘ్నదా బహవోఽభవన్ ।
ద్వేషిభిర్ధ్వంసితే  యజ్ఞే దైత్యైః   సత్కదన-ప్రియైః   ॥ ౪॥
తపోయాగ-సమావృత్యా ఋషయః కృష్ణయాజినః  ।
మరుప్రస్థపురీయాస్తే   బ్రహ్మాణం  శరణం యయుః ॥ ౫॥ (మరుప్రస్థపురీయాం  )
గత్వాయోగబలేనైవముపద్రవం   న్యవేదయన్ ।
చతుర్ముఖో ద్విజాధ్యక్షో నివేదితముపద్రవమ్  ॥౬॥
చిన్తయన్ మనసా కృష్ణం  సమాధౌ శరణం యయౌ ।
విష్ణు -ప్రస్థాపితం   చక్రం  హృయోతం(౧) కమలోద్భవః ॥ ౭॥
(౧ “హృది ద్యోతః” (ప్రకాశః )యస్య తత్ ।
“ప్రకాశో  ద్యోత ఆతపః” ఇత్యమరః (౧/౩/౩౪))
పశ్యన్నున్మీల్యాక్షి బహిస్తదవస్థం  దదర్శ హ ।
ప్రేషయామాస  విప్రాంస్తాన్  సిద్ధార్థాన్   పునరప్యను ॥౮॥
స్వకం యాగం సమాసాద్య త్వరా-వారిత-విఘ్నకమ్ ।
నేమి-స్పర్శ-సమృద్ధఞ్చవర్తయాఞ్చక్రిరే   పునః ॥౯॥

శ్రీనిమ్బార్కసహస్రనామస్తోత్రమ్  

కృతజ్ఞా నిష్క్రియాం(౩) కర్తుం స్తావయామాసురాహ్-వయైః (౪) ।
(౩ నిస్తారం కృతజ్ఞతా  ప్రకాశనమిత్యర్థః   ।)
(౪ నామభిః ఇతి పాఠాన్తరమ్ ।)
చక్రం  సుదర్శనం సాక్షాద్దేదీప్యమానమాత్మవత్  ॥ ౧౦॥
స్తవాయ ప్రేరితో  విప్రైర్గౌరముఖో   మునీశ్వరః ।
నిమ్బార్కాఖ్యా-సహస్రేణ  సంస్తోతుముపచక్రమే  ॥౧౧॥
సుదర్శన !మహాబాహో !సూర్యకోటి-సమప్రభ  ! ।
అజ్ఞాన -తిమిరాన్ధానాం  విష్ణోర్మార్గం   ప్రదర్శయ  ॥ ౧౨॥
ఇతి సమ్ప్రార్థితః  పిత్రా బ్రహ్మణా  హితకారిణా ।
అజ్ఞాన -తిమిరాన్ధానాం  సమ్ప్రదాయ-సుదుష్టయే  ॥ ౧౩॥
తవ నామ-సహస్రేణ  స్తోతుమిచ్ఛామి నిత్యదా ।
పాలితానాం సనాథానాం తదభిధాతుమర్హసి  ॥ ౧౪॥
ఏవం సంప్రార్థితో   విప్రైః (౧)సుదర్శన ఉవాచ తాన్(౨) । (విప్రా , ఉవాచ హ)

నిమ్బార్కో హ్యనిరుద్ధో వై నిమ్బార్కో వై చతుఃసనః ॥ ౧౫॥
నిమ్బార్కో నారదశ్చైవ  నిమ్బార్కోఽహం సుదర్శనః ।
నిమ్బార్కో వైష్ణవాః   సర్వే సమ్ప్రదాయానువర్తినః ॥ ౧౬॥
ఇతి బుద్ధయా  సమాజ్ఞేయం  మమ నామ-సహస్రకమ్  ।
గుహ్యాద్ గుహ్యతరం దివ్యం రాధాకృష్ణపద -ప్రదమ్  ॥ ౧౭॥
ఓం అస్య శ్రీమన్నిమ్బార్క -సహస్రాఖ్య -స్తవస్య హి । (సహస్రాఖ్య  నమోఽస్తు తే)
ఋషిర్గౌరముఖశ్చ్ఛన్దోఽనుష్టుప్    నిమ్బార్క ఏవ తు ॥ ౧౮॥
దేవః సుదర్శనో బీజం శక్తిః  పురాణమేవ చ ।
వితతం కీలకం చైవ  పవిత్రం  కవచం తథా ॥ ౧౯॥
చక్రమస్త్రం   మనుస్త్వేవ షడక్షర ఉదాహృతః ।
ద్వ్యనన్తర-నరాకారమితి ధ్యానం ప్రకీర్తితమ్   ॥౨౦॥
నిమ్బార్క-ప్రీత్యర్థే  జపే వినియోగః సమీరితః ।
ఇతి సఙ్కల్ప్య చర్ష్యాదీన్  స్వస్వాఙ్గేషు  క్రమాన్న్యసేత్  ॥౨౧॥
శీర్షాస్య -హృద్-గుహ్య-పాద-సర్వాఙ్గ -సన్ధి -దిక్షు చ ।

శ్రీనిమ్బార్కసహస్రనామస్తోత్రమ్  

హార్దే బాహ్యాభ్యన్తరయోశ్చతుర్థ్యా  చ నమోఽన్తకాః ॥౨౨॥
నమో నిమ్బార్కాయోమితి మన్త్రం  షడక్షరం విదుః ।
అఙ్గలీ -తలపృష్ఠేషు  ఙే-ద్వివచ-నమోఽన్తిషు ॥౨౩॥
క్రమాన్న్యసే  దేకైకశో  ద్వితీయాన్తాన్ షడక్షరాన్ ।
నమ ఆద్యన్తేష్వఙ్గేషు  ద్వితీయాన్తాన్ షడక్షరాన్ ॥౨౪॥
హృదయం శిరః శిఖా కవచ-నేత్రత్రయాఽస్త్రతః    ।
నమః స్వాహా వషట్ హుం వౌషట్ ఫడేతాన్ క్రమాన్న్యసేత్  ॥౨౫॥
ధ్యానమ్ -

కాలచక్రమయం  ధ్యాయేన్నిమ్బార్క-గురుమీశ్వరమ్ ।
ద్వాదశ-మాస-తీక్ష్ణారం  కాలమూర్తిధరం విభుమ్ ॥౨౬॥
చాతుర్మాస్య-త్రయాకార -వలయత్రయ -భాసితమ్ ।
ఋతురూపం చ షట్కోణమయన-ద్వయ-రాజితమ్ ॥౨౭॥
ద్వ్యనన్తర-నరాకారం స్వస్తికాసన-సంస్థితమ్  ।
తప్త-ముద్రా -ధరం దివ్యముపదిశన్తమాత్మానమ్ ॥౨౮॥
దేదీప్యమానవపుషం తప్త-హాటక-సన్నిభమ్ ।
శుక్లోత్తరీయమావాసం   పఞ్చ-సంస్కార-సంయుతమ్ ॥౨౯॥
తులసీమాలయాయుక్తం సతతం కణ్ఠలగ్నయా  ।
పుణ్డరీక -విశాలాక్షం సూర్యకోటి-లలాటకమ్ ॥ ౩౦॥
సంహృష్టం -పుష్ట -సర్వాఙ్గం  ధృత-ద్వాదశ-పుణ్డ్రకమ్  ।
ఆజాను-భుజ మృజ్వఙ్గం  ప్రసన్న -ముఖమణ్డలమ్  ॥ ౩౧॥ (ఆజాను-భుజ సంశుద్ధమ్ )

నైసైర్గిక   -మన్ద -హాస్యం కృపాపాఙ్గ -తరఙ్గితమ్  । (కృపాపాఙ్గతరఙ్గినమ్  )

తేజోమయం ప్రకాశం  తం ధ్యాతం హృదయ-పఙ్కజే ॥ ౩౨॥ (తేజోమయం కృపాసన్తమ్
తం ధ్యాతుర్హృదయపఙ్కజమ్ )

అథ స్తోత్రమ్ –

ఓం శ్రీకృష్ణహంసోఽనిరుద్ధో   నిమ్బార్కః పురుషార్థవృట్  ।
సచ్చిదానన్దాత్మా  శుద్ధో నిరుపాధిః సదర్థకృత్  ॥ ౩౩॥
ఆధారో నిగమోత్పాదీ నిజైతిహ్య -ప్రవర్తకః   ।
ఆద్యాచార్యః సదాచార్యో మోక్షాధికార-ధారకః ॥ ౩౪॥

సనకః సనత్కుమారః సనన్దనః  సనాతనః ।
చతుస్సనశ్చతుర్మూర్తిః కుమారః పఞ్చహాయనః ॥ ౩౫॥
అసంసృతిః సారోద్ధారీ  సదైక -రస-రూప-ధృక్
కృత-మోక్షాధికారాఢ్యః కృత-స్మరణ-దాయకః ॥ ౩౬॥
కృత-సంసార-విధ్వంసో బ్రహ్మావిర్భూతిరవ్యయః  ।
బ్రహ్మచర్య్యాశ్రమాధారీ   నైష్ఠిక  -బ్రహ్మచర్య్యవాన్  ॥ ౩౭॥
బ్రహ్మభూర్మానసో  బాలః సుసిద్ధః  సంవిదాకరః ।
ఊర్ధ్వరేతా  బ్రహ్మచారీ  నిష్క్రియః సమదర్శనః ॥ ౩౮॥
బ్రహ్మజ్ఞో  బ్రహ్మదృగ్బ్రాహ్మో  బ్రాహ్మణో  బ్రహ్మవిత్తమః  ।
నిష్కలోఽవిక్రియోవిద్వాన్  సర్వజ్ఞః  సర్వతత్వవిత్ ॥ ౩౯॥
అనిరుద్ధోపదిష్టాత్మా   శాన్తో దాన్తో హరిప్రియః  ।
భక్తి-రహస్యోపదేష్టా వైష్ణవ  -ధర్మ-విత్తమః ॥ ౪౦॥
అనాదిరాదిసన్ధాతా  ధర్మజ్ఞో ధర్మతత్త్వవిత్ ।
అర్థజ్ఞః   సంశయచ్ఛేత్తా కృత-ధ్యానోపదేశకః ॥ ౪౧॥
విశ్వ-గురుర్విశ్వతారో విశ్వాశ్రయః  సమస్తవిత్ ।
భావజ్ఞోఽనుభవో  భావీ ప్రేమానన్దరసాశ్రయః    ॥ ౪౨॥
మోక్షధర్మా విమోక్షజ్ఞో మోక్ష-క్రియా -సముత్సుకః ।
అనిరుద్ధో పదిష్టార్థ  -ప్రవృత్తి  -సతతాగ్రహః  ॥ ౪౩॥
నారద-సముపదేష్టా నారద-హార్ద -దాయకః ।
ఆచార్య-శేఖరః స్వామీ ప్రేమమూర్తిః  కృపానిధిః ॥ ౪౪॥
సర్వాశ్రమాఙ్గసంమిశ్రో   భిక్షుర్భిక్షాశనో యతిః ।
యోగీయోగేశ్వరోయోగ్యో భక్తియోగ-ప్రవర్తకః   ॥ ౪౫॥
మహావీరో మహావర్చా అనిరుద్ధోక్త   మన్త్రవిత్  ।
వేదజ్ఞో వేదవిఖ్యాతో వేదహార్దవిదాంవరః  ॥ ౪౬॥
వేదానుసారీ వేదార్థో వేద-వేదాఙ్గ -పారగః ।
వేద-విధాన-సారజ్ఞో వేదాన్తార్థ -ప్రదర్శకః  ॥ ౪౭॥
వేదేఙ్గిత -రసావాదీ వేదాన్త-హార్ద్ద -సారవిత్ ।

నిగమాగమ-సారజ్ఞః  సచ్ఛాస్త్రార్థ  -ప్రవర్తకః   ॥ ౪౮॥ (సర్వ-శాస్త్ర -ప్రవర్తకః  )
వేద-తాత్పర్య-నిష్ణాతో  వేదాన్తానువిధాయకః ।
గురుసేవీ గురూపాసీ గురుధర్మోపదేశకః ॥ ౪౯॥
వైకుణ్ఠ  -దర్శకః సిద్ధో వైకుణ్ఠాన్తర్గతః     శుభః ।
పార్షదేశావతః  శ్రీమాన్  కక్షాన్తసమవస్థితః  ॥ ౫౦॥
పార్షద -క్షుభితః శక్తః  పార్షద -శాప-దాయకః ।
విష్ణుద్రష్టా   విష్ణుస్తోతా  విష్ణుపాదప్రణామకృత్   ॥ ౫౧॥
శ్రీకృష్ణాఙ్ఘ్రి   -ప్రియా -గన్ధ -పరిశిక్త-రుడగ్నికః । (తరుగ్నికః)
తులసీగన్ధహృద్ధారీ   బహుకాలతపోఽన్వితః ॥ ౫౨॥
తులసీవృన్దసన్ధారస్తులసీ  -మాలికాకరః ।
వృన్దావన -సమావిష్టా వృన్దాయూథచరీ  సఖీ ॥ ౫౩॥
జటిలా జంజపూకా(౧)కుధృతాశా కృష్ణవల్లభా   ।
రాధాకృష్ణ -రహస్యజ్ఞా రాధాకృష్ణ -పదాశ్రయా  ॥ ౫౪॥
(౧ “యఙన్తాజ్జపధాతోః  యజజపదశాం యఙః (౩/౨/౧౬౬) ఇతి సూత్రేణ  ఊకః ।
తతశ్చ టాప్ ।)
దేవర్షిర్నారదః  శ్రీమానవధూత  సువిగ్రహః  ।
బ్రహ్మజ్ఞో  బ్రహ్మశాపోక్త  ఉదాసీనో నిరాశ్రయః  ॥ ౫౫॥
కుమారోపకృతజ్ఞానః  కుమారానుక్రియాధరః  ।
కుమారైతిహ్యసన్ధ్యాతా   కుమారానుక్రియాకరః  ॥ ౫౬॥
దక్షపుత్రః  సమున్మోక్తా మునీశో వాగ్విదాంవరః ।
వీణాపాణిర్మహాభక్తో భక్తః -రాజః సదుత్తమః ॥ ౫౭॥
కృష్ణార్థ  కర్మసంస్కారీ త్రేతా -శుభ-క్రియాకరః  ।
కుమారాదిష్ట -ధర్మజ్ఞో గురూక్తరీతి-ధారకః ॥ ౫౮॥
కృష్ణర్పితమఖః  సాధుః సాధుధర్మపరాయణః ।
భక్తిరహస్యసంసక్తో రసశాస్త్ర -ప్రవర్తకః   ॥ ౫౯॥
రసజ్ఞో రసికో రాసీ రసికరాడ్ రసాయనః ।
నిమ్బాదిత్యోపదేష్టా శ్రీనిమ్బాదిత్యరసప్రదః   ॥౬౦॥

nimbArkasahasranAmastotram.pdf 5



శ్రీనిమ్బార్కసహస్రనామస్తోత్రమ్  

నిమ్బాదిత్యానుకమ్పామ్భో నిమ్బాదిత్యహృదాశ్రయః  ।
వ్యాసాత్మ-హితోపదేష్టా వ్యాసచిత్త-ప్రతోషకః  ॥౬౧॥
వ్యాసభాగ్యో వ్యాసగురుర్వ్యాసదేవ సుపూజితః ।
వ్యాస-సంతాప-సంహర్త్తా వ్యాసతత్త్వోపదేశకః ॥౬౨॥
కుమార-హార్ద -సంవేత్తా కుమారాదేశ-ధారకః ।
కుమారమార్గ -సంనిష్ఠః  కుమార-శిష్య-శేఖరః ॥౬౩॥
వృన్దానుకమ్పితా  ముగ్ధా వృన్దాయూథచరీ  శుభా ।
రాధాకృష్ణానువృత్తిజ్ఞా  రాధాకృష్ణానురఞ్జనీ   ॥౬౪॥
రస-గాన-పరా సౌమ్యా సుధాసారానుగాయినీ ।
రసికా నాయికా రమ్యా వేణు-వాద్య-విశారదా ॥౬౫॥
గుణవతీ గుణాతీతా గుణ-గ్రామనివాసినీ  ।
సుదర్శనో మహాబాహుః సూర్యకోటి-సమ-ప్రభః  ॥౬౬॥
విశుద్ధాత్మాఽఖిలాధారో  హ్యజ్ఞానతిమిరాన్ధ్యనుత్   ।
విశ్వాధారోఽఖిలాభాసో విశ్వరూప-సుధాకరః ॥౬౭॥ (విశ్వరూపప్రకాశవాన్ )
విశ్వభావీ జగద్బీజం స్వప్రకాశః  ప్రకాశకృత్  । (విశ్వభావన)
శోభనో జ్యోతిరాకారో జ్యోతీరూపః ప్రకాశవాన్  ॥౬౮॥
దర్శనో దర్శకో దర్శీ దృశ్యాదృశ్యస్వరూపకః ।
అనాదిరాదిరాత్మాఽన్తర్హార్దభూతోఽఖిలాకరః   ॥౬౯॥
జగద్ధాతా  జగద్దర్శీ  జగజ్జ్యోతిస్తమోనుదః  ।
అన్తారూపో మనోవృత్తి సఙ్కల్పః సర్వసాధకః ॥ ౭౦॥
సున్దరః  సున్దరాకారః  సున్దరాన్తః  శ్రియాచరః  । (సున్దరాన్తః  క్రియావరః )
శుభాధారః శుభాభాసీ శుభదాయీ శుభంకరః ॥ ౭౧॥
సౌభాగ్య-భగ-సమ్పన్నః సౌభాగ్యదో భగాన్వితః ।
ఆదిహేతుర్ జగద్ధేతుర్  జ్ఞానహేతుర్  మనోభవః ॥ ౭౨॥
(orఆదిహేతుర్జగద్ధేతుర్జ్ఞానహేతుర్మనోభవః   )
ఆత్మాధారోఽఖిలాభాసో ధరాధారో ధురన్ధరః  ।
మహర్షిమహానుభావో  మహానుభావ-భాసితః ॥ ౭౩॥

సదవితా సదాధారః సదాకారః సదాశ్రయః  ।
వైష్ణవో   విష్ణుసేవీశో  విష్ణుభాగ్వైష్ణవోత్తమః    ॥ ౭౪॥
ఆచార్యమన్త్రసన్ధాతా   మన్త్ర -వ్యాఖ్యా-విశారదః ।
ఉపాఙ్గవర్గ  -సంసక్తః శయస్థః  శయశోభితః ॥ ౭౫॥
మునిర్మననశీలేన్ద్రో  మునివర్థ్యో  మునీశ్వరః ।
జ్యేష్ఠః  శ్రేష్ఠః   ప్రజాపాలః  ప్రతాపీశః  ప్రతాపవాన్  ॥ ౭౬॥
కరస్థితః  శాన్తిమూర్తిః పార్షదః  పార్షదేశ్వరః  । (విష్ణుకరస్థితః   శాన్తః పార్షదః )
వైహాయసో  నభోగన్తా ఖేచరేన్ద్రో  విహఙ్గమః  ॥ ౭౭॥
అవిహతగతిర్భర్గ –వత్సరాపత్య –గర్భపత్ ।
లోకపో లోక-సంభేత్తా లోకాలోకానుదర్శనః ॥ ౭౮॥
భక్తపో భక్తరాజేన్ద్రో  భక్తప్రభావవర్ద్ధనః    ।
భావజ్ఞో భావనీయాత్మా భక్తభావానువర్తనః ॥ ౭౯॥
చక్రం  చమత్క్రియాయుక్తం చమత్కృతిహృతేక్షణమ్ ।
కాలచక్రం  మహాచక్రం  చక్రవాలం  సుమణ్డలమ్  ॥ ౮౦॥ (మహాచక్రం  బాలం చ
ముఖమణ్డలమ్ )

ప్రచణ్డం   చణ్డదోర్దణ్డం    పాషణ్డ -ఖడ-దారకమ్(౧) ।
(౧)పాషణ్డాః  దుఃశాస్త్రవర్త్తినో   బౌద్ధాదిక్షపణకాః
(పాషణ్డాః  “సర్వలిఙ్గినః ” ఇత్యమరః ౨/౭/౪౫)

తైః  కృతో యః ఖడః భేదనమ్ । (ఖడ భేదనే చరాదిః
ఖాడయతి-అచ్) తస్య దారకం భేదకం ఇత్యర్థః  ।)
లోకద్వారం మహోదారం జ్యోతిష్మచ్చ ప్రభాకరమ్  ॥౮౧॥
ఉద్ధృతాసురమర్చిష్మత్  సహస్రచరణం  చరమ్ ।
పవిత్రం  వితతం ప్రాణం  ప్రతత్పురాణముత్తమమ్  ॥౮౨॥ (వితతం త్రాణం )
సత్సోమధారసన్దోహం  దుష్ట -మోహ-దురాత్మభిత్ ।
ప్రసిద్ధం   వాఙ్మయం శుద్ధమఙ్కనమరిలక్షణమ్  ॥౮౩॥
వేదగీతం విదాధారం బ్రాహ్మణం  పాపనాశనమ్ ।
భ్రాజమానం  జగద్వ్యాప్యం జగద్విజ్ఞానభాస్కరమ్  ॥౮౪॥
సాధుచన్ద్రమసచ్చణ్డం   భక్తమణ్డం   భయాపహమ్ ।

పాపకర్షం  దురాధర్షమసదమర్షమిష్టిపమ్    ॥౮౫॥
అఙ్గులిస్థోఽనిరుద్ధాత్మా    సఙ్కల్పాదిష్ట ఈశ్వరః ।
భాగవతో హరిప్రేష్యో  భాగవతార్థతత్త్వవిత్  ॥౮౬॥
కృష్ణసఙ్కల్పమర్మజ్ఞో  బ్రహ్మ -సమాధి-దీపకః ।
బ్రహ్మార్థితః   ప్రజాదిష్టః   సబ్రాహ్మణో  మఖాగతః ॥౮౭॥
మఖ-ధ్వంసక-సంహర్తా మఖకార్యాభివన్దితః  ।
హవిర్ద్ధానో  హవిర్ద్ధాతా  హవిఃసన్ధాన -ధారకః ॥౮౮॥
యజ్ఞపాలో  హవిర్వర్ద్ధీ నష్టయజ్ఞ  -సముద్ధరః  ।
(యజ్ఞమాదీ  హవిర్బద్ధాఽష్టయజ్ఞ   -సముద్ధరః  ।)
శుద్ధికారీ  ప్రశుద్ధాత్మా   నేమ్యా(౧) నిజో నిజాంశదః ॥౮౯॥
(౧ నేమ్యా చక్రప్రాన్తరూపయా    నిజో నిత్య ఇత్యర్థః  ।
“పుల్లిఙ్గస్తినిశే    నేమిశ్చక్రప్రాన్తే    స్త్రియామపి ” ఇతి రుద్రః  ।
“స్వకే నిత్యే నిజం త్రిషు ” ఇత్యమరః (౩/౩/౩౨)

యద్వా నేమ్యా చక్రప్రాన్తరూపయా    నిజః పవిత్రః
పోషకో వా (ణిజిర శౌచ-పోషణయోః+కః))
యజ్ఞపాతా  యజ్ఞభర్తా  నైమినిజః  ప్రయోజకః  । (యజ్ఞపాతా  యజ్ఞకర్తా )
విప్రస్తుతో  ద్విజశ్లాఘ్యో  విప్రసత్రాభిరక్షకః   ॥౯౦॥
అర్య్యన్తర్నరశరీరః  ప్రార్థిత   ఋషిరూపధృక్ ।
ఋషివర్య్య ఋషీశానో బ్రహ్మర్షిర్   ఋషిపాలకః ॥౯౧॥
బ్రహ్మవేత్తా  సుబ్రహ్మజ్ఞో  బ్రహ్మణ్యో  బ్రాహ్మణార్థకృత్   ।
జయన్తీనన్దనః  శ్రీమాన్  విప్రాశా -పరిపూరకః ॥౯౨॥
యజ్ఞ -నిఘ్న-తమోధ్వంసీ సవిత్రాత్మా  సదర్థవృట్  । (పవిత్రాత్మా )
గౌరముఖ-గృహీతాఙ్ఘ్రీ  రక్షార్థ -ధృత-విగ్రహః  ॥౯౩॥
గోప్తా సద్ధర్మ -సంస్థాపీ  మానసో ధర్మ్మ ఆత్మజః ।
భూతానుకమ్పీ(౨) దయాబ్ధిః  కృపాలుర్దుష్కృదర్దనః  (౩) ॥ ౯౪॥ (సన్తానుకమ్పీ,
దుష్టమర్దనః  )
ఈశసృష్టః  శస్త్రమస్త్రం   విసర్జ్యో  బ్రహ్మరూపధృక్  ।
మనోమయో మనోభాసో మనఃసఙ్కల్ప ఇష్టదః  ॥౯౫॥

నైమిషాఖ్యానసంవర్తీ  నైమిషాఖ్యానిదానకః  ।
నైమిషారణ్య -సంత్రాతా  నైమిషారణ్యపావనః  ॥౯౬॥
నైమిషారణ్య -విఖ్యాతో నైమిషఖణ్డసంస్తుతః   ।
సనమ్రో నారదద్రష్టా  నారదశిష్య ఇష్టభాక్  ॥౯౭॥
నారదాదిష్ట -సంధర్త్తా  నారద-హార్దమర్మవిత్  ।
తీర్థస్నాయీ  పవిత్రాత్మా  నిసర్గదో  నిసర్గజిత్  ॥౯౮॥
వరో వరిష్ఠో వరీయాన్ వరదాతా వరార్చితః ।
మహాన్ మహిష్ఠో మహీయాన్ మహత్తరో మహత్తమః ॥౯౯॥
దోషహర్తా గుణద్రష్టా  విపరీత-ముదావహః ।
మఖహర్త్తా మఖత్రాతా  మఖ-ధర్మ-సమర్పకః ॥ ౧౦౦॥
అమానీ మానదః క్షన్తా మాన్యోఽభిమానవర్జితః  ।
సహీ సహిష్ణు సహీయాన్ సహిష్ఠః  సఙ్గ -వర్జకః  ॥ ౧౦౧॥
ధీరః ప్రవీరో  గమ్భీరః శుణ్డీరో  ధృత-ధైర్యకః  ।
సహాయీ వ్యవసాయజ్ఞో వ్యవసాయీ సహాయదః ॥ ౧౦౨॥
గురుర్గరిష్ఠో  గరీయాన్ గురుతరో గురూతమః ।
మార్గీ మార్గానుగో  మార్గోపదేష్టా  మార్గవిత్తమః   ॥ ౧౦౩॥
అజితో దిగ్జయీ  జిష్ణు సర్వజేతా కకుబ్జయీ  ।
మదనో మోదదో మోదీ మోదకో ముక్త-శుద్ధభుక్  ॥ ౧౦౪॥ (ముక్తి ఋద్ధకః )
పూజితః పూజకః పూజీ పూజావిత్ పూజ్యభాగ్ధ్రువః  ।
బ్రహ్మానన్దో  నిమానన్దో నియమానన్ద ఇష్టదః  ॥ ౧౦౫॥
సర్వాశ్చర్యమయో ధీమాన్ బ్రాణావతేయ  ఆరుణః । (బ్రహ్మణా  తప ఆరుణః)
అగస్త్యః శోక-సంశోధ ఆరుణిరరుణోఽరుణిః ॥ ౧౦౬॥
బ్రహ్మాత్మజో  హ్యజానన్దో నేమానన్దో నియామకః ।
కవిః కవీశ్వరః కావ్యకర్త్తా  కావ్యవిధాయకః ॥ ౧౦౭॥
చతుర్వ్యూహశ్చతుర్మూర్తిశ్చతూరూపశ్చతుస్తనుః ।
నిమ్బో నిమ్బీ సునిమ్బాదో నిమ్బభోజీ సునిమ్బభుక్ ॥ ౧౦౮॥
వాగ్మీ వాగ్మీశ్వరో వక్తా వాచస్పతిరుదారధీః ।
తర్త్తా  తారయితా తీర్ణస్తరదద్రివహిత్రవాట్     ॥ ౧౦౯॥

పారః పారయితాఽపారః పారద-మూర్త్తికృత్ పరః ।
పుర-పూరయితాపూరః పూర్ణబోధః  పురాణభృత్ ॥ ౧౧౦॥
సమ్పూర్ణః  పూరక పూరీ పురీస్థః  స్వపురీశ్వరః ।
సుమార్గో మార్గదో  మార్గీ మార్గానువృత్తిదః  సుధీః ॥ ౧౧౧॥
పర్వతః పర్వతోద్ధర్త్తా   గిరిరూప్యద్రితారకః  ।
వంశీ వంశధరో వంశో వంశసన్ధికరో  విభుః ॥ ౧౧౨॥ (ప్రభుః )
సూర్యః సూర్యాయితః సూరిర్నియతి-భోజనార్థకః  ।
భూమాభూయాన్ ప్రభవిష్ణుః   సంహర్త్తా పశుసంజ్ఞకః  ॥ ౧౧౩॥
పశుపాలః పశుద్రష్టా  పశు-హింసా-నివారకః ।
శుద్ధిదః  శుద్ధిసంధాయీ  శుద్ధాచార -ప్రచారకః  ॥ ౧౧౪॥
తీర్థాఙ్గస్తీర్థదస్తీర్థో      తీర్థపాత్  తీర్థశోధనః  ।
మునిభోజీ మునిస్నాయీమునిమానీ మునీఙ్గితః  ॥ ౧౧౫॥
శాస్త్రజ్ఞః   శాస్త్రసంవాదీ  శాస్త్రానుసారదీపకః  ।
ధర్మజ్ఞో ధర్మదో ధర్మీ ధర్మదృగ్ధర్మసేవకః  ॥ ౧౧౬॥
పావకః పావనః పావీ పవిత్రాఙ్గః   పవిత్రకృత్  ।
మోక్షదోమోక్షకో మోక్షీ మోక్షకృన్మోక్షదాయకః ॥ ౧౧౭॥
రమాదృష్టో రమాపృష్టో రమాహృష్టో రమార్థవిత్  ।
రమాతుష్టో రమాపుష్టో రమాశేషాన్నభోజితః ॥ ౧౧౮॥
రమాద్రష్టా  ప్రహృష్టాఙ్గో   హర్షవర్షీ  హృదాకులః ।
శేషభుక్ శేషసంభోక్తా హరిశేషవశేశయః ॥ ౧౧౯॥
పోషణః పోషకః పోషీ పోషదః పుష్టివర్ద్ధనః   ।
సుప్రసన్నః  ప్రసన్నాత్మా  ప్రసాదకః  ప్రసాదవాన్  ॥ ౧౨౦॥
హరిధ్యాయీ హరిధ్యాతా హరిక్రియానుచిన్తకః  ।
తోషకస్తోషదస్తోషీ తోషణస్తోషధారణః ॥ ౧౨౧॥
కృష్ణభాక్  కృష్ణసంసేవీ  కృష్ణానుకమ్పితః  ప్రభుః  ।
ఔదుమ్బరాత్మసంమోక్షీ సారూప్య-సుప్రదః  కృతీ ॥ ౧౨౨॥
సుకృతీ సుకృతాభిజ్ఞః  సుకృతార్థీ కృతార్థకృత్  ।

ద్విజావేద్యో హితః సోఢా గూఢోఽనుగ్రాహకో  గ్రహః  ॥ ౧౨౩॥
గ్రహీతా  గ్రాహకో  గ్రాహీ  సఙ్గ్రహణాగ్రహోజ్ఝితః    ।
ఆనన్దో నన్దనో  నన్దో నన్ద -నన్దన -చిన్తనః ॥ ౧౨౪॥
సమానన్దః  సదానన్దో నిమానన్దః  సునన్దనః  ।
ద్విజాభిప్రాయమర్మజ్ఞో  ద్విజాభిశాపమర్షకః  ॥ ౧౨౫॥
మృత్యూపాయౌఘసంగ్రాసో  మృత్యూపాయవివర్జితః  ।
అమృతో మారకో మారీ మారణో మృత్యుధర్షణః  ॥ ౧౨౬॥
పద్మనాభ-పదధ్యాతా పద్మనాభ-హృదర్చితః ।
పద్మనాభ-ద్విజ-విజిత్ పద్మనాభ-ద్విజార్థితః  ॥ ౧౨౭॥
పద్మనాభ-ద్విజార్థార్థీ  పద్మనాభాగ్నిశాన్తికృత్ ।
పద్మనాభ-ద్విజాదేష్టా భక్త -తత్త్వోపదేశకః ॥ ౧౨౮॥
పద్మనాభాన్న-సంభోజీ శశ్వత్సచ్ఛేషభాగకృత్ ।
పద్మనాభ-ద్విజాజ్ఞాయీ  పద్మనాభ-ప్రసాదకః  ॥ ౧౨౯॥
పద్మనాభ-ప్రసన్నాత్మా  పద్మనాభ-మనోహరః ।
ద్విజాభివన్దితపదః  పద్మనాభ-ద్విజస్తుతః ॥ ౧౩౦॥
పద్మనాభాఙ్ఘ్రిసంచిత్తః  పద్మనాభ-స్తవః-స్మరః ।
పద్మపత్రవిశాలాక్షః  పద్మనాభ-స్తుతికరః ॥ ౧౩౧॥
నైర్  ఋత-స్తుతి-నిష్ఠా -త్యగుచ్యయాతో వరార్థితః  ।
బుద్ధాచారో  విశుద్ధేహో  నిగమార్థ -విశుద్ధికృత్  ॥ ౧౩౨॥
ద్వారకావాస-తత్త్వజ్ఞో ద్వారకావాస-సంస్థితః  ।
వాసుదేవాఙ్ఘ్రి -సంద్రష్టా  వాసుదేవ-ప్రణామకృత్  ॥ ౧౩౩॥
వాసుదేవాఙ్ఘ్రి -నీరాశీ వాసుదేవావశేషధృత్ ।
తప్తముద్రా -సముద్ధర్త్తా   తప్తాఙ్క-స్థాపకో  గురుః ॥ ౧౩౪॥
తప్త-సంస్కార-సన్ధర్త్తా   పాషణ్డ -ఖణ్డ -దణ్డకృత్  ।
ద్వారకాధామసంగ్రాహీ  తప్తముద్రానిదేశకృత్  ॥ ౧౩౫॥
సర్వాచార్యో మహాచార్యః పతితోద్ధారకారకః  ।
వాసుదేవాఙ్గ -సంస్తోతా వాసుదేవాన్నసంగ్రహః  ॥ ౧౩౬॥

వాసుదేవ-ప్రణీతాత్మా  వాసుదేవానుగో నరః ।
స్వధర్మ-స్థాపకః  స్థాయీ  స్థాతా  స్థానకరోవృతః  ॥ ౧౩౭॥
ద్వారకాస్వీకృతస్వామీ ద్వారకాతాపసంస్కృతిః ।
తాపనస్తాపకస్తాపీ సుప్రతాపీ  ప్రతాపవాన్  ॥ ౧౩౮॥
ధారకో ధారణో ధర్త్తా ధారీ ధారణకృత్ స్థిరః  ।
సరిదుత్పాదకో నేతా చేతా చాతుర్య్యవారిధిః ॥ ౧౩౯॥
కారకః కారణం కర్త్తా  కరణం కార్యకృత్ కరః ।
నదీకర్త్తా  నదీవోఢా నదీఘర్ష్టా నదీశ్వరః ॥ ౧౪౦॥
కోల్లూ -కల్లోల -సంశోషీ జైనజిజ్జైనశిక్షకః   ।
జైనోచ్చాటక  ఉద్ధర్త్తా   జైనదారో  జినస్తుతః ॥ ౧౪౧॥
ధర్షకో  ధర్షణో  ధర్ష్టా ధర్షీ ధర్షితజైనకః   ।
కృష్ణార్థీ  కృష్ణసేవార్థః   కార్ష్ణిః  కృష్ణజనప్రియః   ॥ ౧౪౨॥
నిమ్బగ్రామకృతావాసో  నిమ్బక్కాథైక  భోజనః ।
నిమ్బాశో నిమ్బసంభోక్తా నిమ్బగ్రామనివాసకృత్  ॥ ౧౪౩॥
నిమ్బాశనో నిరాహారో నిమ్బాహారో నిరాశ్రయః  ।
నిమ్బసేవీ నిమ్బనామా నిమ్బాశీ నిమ్బభాస్కరః ॥ ౧౪౪॥
నిమ్బీయాన్ నిమ్బనో నిమ్బీ నిమ్బో నిమ్బప్రియోఽనఘః  ।
నిమ్బేష్టో నిమ్బకో నిమ్బో నిమ్బాసో నిమ్బపాకకృత్ ॥ ౧౪౫॥
వర్షిష్ణుర్వర్షణో    వర్షీ వర్షో వర్షాధరో  వృషః ।
వర్షిష్ఠో  వర్షకో  వర్షీ ధర్షిష్ణుధృష్టసూదనః    ॥ ౧౪౬॥
వర్షీయాన్  కృష్ణభక్త్యర్థో   భక్తేశో  భక్తవత్సః ।
తపస్వీ తాపసస్తప్తా తపోనిష్ఠస్తపోఽన్వితః   ॥ ౧౪౭॥
వదరీదిఙ్మదీచిహ్నః పురుషోత్తమవంశకః । (వదరీదిఙ్గదీవిఙ్గ  )
సేతుదిగబ్జనాభాఙ్కశ్చతుర్వ్యూహధరాఙ్కకః  ॥ ౧౪౮॥ (వజ్రదిగబ్జ  )
ద్వారకాతాపసంస్కారో ద్వారకాతాపసంస్క్రియః ।
సేవిష్టః  సంచినః సేక్తా సేచిష్ణుః  సిక్తవైష్ణవః    ॥ ౧౪౯॥ ( సేచిష్ణుః  సిక్తవైభవః  )
సేవీయాన్ సేచికః సేచీ సేకాహ్లాదిత -సజ్జనః  ।

12 sanskritdocuments.org



శ్రీనిమ్బార్కసహస్రనామస్తోత్రమ్  

శరణ్యః శర్మదః శ్రేయాన్  శరణాగతిదోఽవితా ॥ ౧౫౦॥
శక్యః శరణదః శక్తో మహద్గతి -మహామునిః ।
విజేతా విజయీ జ్యాయాన్ జ్యేష్ఠో భక్త -యశః-ప్రదః  ॥ ౧౫౧॥
అభక్తవిప్రసన్దగ్ధా   వైష్ణవధర్మపాలకః   ।
విశిష్టఃశిష్టకృచ్ఛిష్టో   నిర్విశేషో విశేషవాన్ ॥ ౧౫౨॥
సుధాధారః సుధాసారః సుధావృష్టికరో  ఘనః ।
ద్యోతకో ద్యోతనో ద్యోతిర్ద్యోతిష్ణుర్ద్యోతితాత్మకః    ॥ ౧౫౩॥
ద్యోతీయాన్ కరుణాసిన్ధుర్ద్యోతిష్టో   ద్యుతిసత్తమః ।
జీవీయాన్ జీవనో జీవీ జీవిష్ణుర్జీవనాశ్రయః    ॥ ౧౫౪॥
జీవిష్టో జీవకో జీవీ జీవధర్మవివర్జితః  ।
సాధిష్టః  సాధకః సాధుః సాధిష్ణుః  సాధుసంమతః ॥ ౧౫౫॥
సాధీయాన్ సాధుమార్గస్థః   సాధుధర్మప్రవర్తకః   ।
రాధాకృష్ణ -సదాధ్యాయీ రాధాకృష్ణనురఞ్జనః   ॥ ౧౫౬॥
రాధాకృష్ణమనోధర్తా  రాధాకృష్ణానుశీలనః  ।
రాధాకృష్ణయుగారాధీ  రాధాకృష్ణాహ్వ -యోజకః ॥ ౧౫౭॥
మాథురో మథురాధారో మథురావాసతత్పరః ।
గోవర్ద్ధనపరిక్రామో   గోవర్ద్ధనాన్తికస్థితః   ॥ ౧౫౮॥
గోవర్ద్ధనసదాద్రష్టా   రాధాకుణ్డాభిషేచకః  ।
చక్రతీర్థ  -సదాస్నాయీమానసీ స్నాననిష్ఠితః  ॥ ౧౫౯॥
బృహత్సానుపరిద్రష్టా  రాధాకృష్ణానుదర్శకః  ।
నన్దగ్రామసుసంస్థాతా    యశోదానన్దదర్శనః  ॥ ౧౬౦॥
కీర్తి -వృషభాను-వపుర్దర్శీ  సుసూక్ష్మదృష్టికృత్  ।
వ్రజస్థ  -తీర్థ -సంస్థాతా  వ్రజస్థ  -తీర్థ -ధారణః ॥ ౧౬౧॥
వ్రజస్థ  -తీర్థ -సంస్నాయీ వ్రజ -తీర్థానురఞ్జితః   ।
వ్రజవాసకృతోల్లాసో   వ్రజవాస -సదోత్సుకః ॥ ౧౬౨॥
వ్రజవాసానుసారస్థో  వ్రజవాస -విశారదః ।
వృన్దావన -సదాద్రష్టా  వృన్దావనాభిషజ్జితః   ॥ ౧౬౩॥

వృన్దావన -నిదానజ్ఞో వృన్దావన -నివాసకృత్ ।
వృన్దావన -సదాచారీ వృన్దావన -కృతోత్సవః ॥ ౧౬౪॥
యమునా-కూల-సంస్నాతో యమునా-కూల-జాపకృత్ ।
వ్రజవాస -సదాధ్యాయీ నిమ్బగ్రామ -సదాస్థితః  ॥ ౧౬౫॥
రాధాకృష్ణయుగోపాసీ  రాధాకృష్ణోపదేశకః  ।
వేదస్థో వేదసంజ్ఞాతా  వేద-వేదాఙ్గ -పారగః ॥ ౧౬౬॥
వేదోక్తార్థానుసారస్థో  వేదోక్తార్థానుసాధకః  । (వేదోక్తార్థానుసారధృక్ )
రాధాకృష్ణమనోఽభిజ్ఞో  రాధాకృష్ణవశఙ్కరః  ॥ ౧౬౭॥
రాధాకృష్ణహృదావిష్టో  రాధాకృష్ణపదార్థితః 
విశ్వరూపానుసందర్శీ విశ్వరూప ప్రదర్శనః  ॥ ౧౬౮॥
భూఖణ్డ -విగ్రహ -స్థాతా  పరిచర్య్యా-ప్రవర్తకః   ।
అధ్యక్షో ద్వాపరాచార్య్యః పరిచర్య్యాత్మమోచకః ॥ ౧౬౯॥
పరిచర్య్యా విధానజ్ఞః  పరిచర్య్యోపదేశకృత్ ।
హరివిగ్రహ -సంస్థాతా  మహీమణ్డల -పూజితః ॥ ౧౭౦॥
అఖణ్డ -మణ్డలాచార్యః  పాషణ్డ -ఖణ్డ -దూషణః ।
గౌరముఖాశయ-త్రాయీ  నరహర్య్యుపమాచరః ॥ ౧౭౧॥
గవేషితా సురోద్ధర్త్తా   జామదగ్న్యోపమాధరః ।
బ్రహ్మాణ్డ  ఖణ్డ -సంఘోష్టా పాషణ్డాఙ్గ  -విడమ్బనః ॥ ౧౭౨॥
విఘ్న-నిర్విఘ్నితో భ్రాతా  కృష్ణనామోపమాకరః  ।
మజ్జజ్జనోపరిష్ఠాతా    భూశైలోద్ధారసన్నిభః   ॥ ౧౭౩॥
జలస్థలైక్యసంభావీ   వటపత్రశయోపమః  ।
నిర్వంశ-వంశతా-దాతా మహర్షి -తులనాధరః ॥ ౧౭౪॥
నక్తం దినానుసన్ధాయీ  కృష్ణాఙ్ఘ్రి  -నఖరోపమః ।
భాగవతోపమాభావః కారుణ్య-కరుణాకరః ॥ ౧౭౫॥
వ్రాణావత్యమ్బుసంశోధః  శర్వరీ-తులనాధరః । (వ్రాణావత్యనుసంశోధః , శంవరీ)
కృష్ణరామోపమాభావ  ఔదుమ్బరాత్మముక్తిదః ॥ ౧౭౬॥
చతుర్వ్యూహావతారీశో వ్రజనాథాత్మజోపమః  ।

బ్రహ్మేన్ద్రాదికసంకాశః   పద్మనాభ-సుశామకః ॥ ౧౭౭॥
విముఖ-శ్రుతి -సంమోక్షో బుద్ధ -సాదృశ్య-భాసకః । (బుద్ధి )
ద్వారకా-ధర్మ్మ-సంస్థాపీ  కల్కి-సాదృశ్య-సూచకః ॥ ౧౭౮॥
కోల్లూనదీసముత్పాదీ  వామన–తులనాధరః ।
విశ్వరూపాత్మసంభావీ కృష్ణానుభావభావకః  ॥ ౧౭౯॥
సుదర్శన-సంహితాకృత్ సుదర్శనాగమానువృత్ ।
సుదర్శన-కల్పోద్ధారీ  శుభదర్శీ శుభార్థకృత్  ॥ ౧౮౦॥
శ్రీస్వధర్మాధ్వ -బోధాబ్ధిర్నైమిష  -ఖణ్డ -భాషకః ।
శ్రీనివాసశిష్యసేక్తా  కలి-నిస్తారదర్శకః ॥ ౧౮౧॥
అనేక-భక్త-సంరాధ్యః సత్సేవితాఙ్ఘ్రి -పల్లవః  ।
తులసీమాలికాధారీ తులసీ-వృన్ద -సేచనః ॥ ౧౮౨॥
తులసీ-సౌరభ-ఘ్రాతా  తులసీవన-సంశ్రయః  ।
తులసీదల కృష్ణార్చీ  తులసీ-మఞ్జరీష్టకృత్   ॥ ౧౮౩॥
ఆద్యాచార్య్యవరాకారో నిమ్బగ్రామసదాస్థితః   ।
రఙ్గా -రఙ్గవతీ  రఙ్గా రఙ్గదేవ్యఙ్కలేఖనీ  ॥ ౧౮౪॥
అనులేఖ-క్రియాభిజ్ఞా  చిత్రకర్మ -విశారదా । (అనుత్సేక)
రాధికావామభాగస్థా రాధికాప్రియకారిణీ  ॥ ౧౮౫॥
పద్మకిఞ్జల్కవర్ణాభా   జపాపుష్పాభవాససీ ।
సల్లక్షణయుతా  మధ్యా సిద్ధి -ముక్తి-ప్రకల్పికా  ॥ ౧౮౬॥
శాశ్వతీ శ్రీమతీ  సౌమ్యా భాగవతీ హరిప్రియా  ।
నిమ్బాదిత్యో నిదానాత్మా విభూత్యబ్ధిర్విభూతిభాక్  ॥ ౧౮౭॥
కోల్లూనద్యా  జయోఽన్నాద్రిః  శేషాదిక-ద్విజాన్వయః ।
సర్వవేదాన్త-సన్ధర్త్తా   సర్వేషాముపకారకః ॥ ౧౮౮॥
ఫలస్తుతిః
ఇతి వైష్ణవ  -సన్దోహ -సదానన్ద -ప్రదాయకమ్  ।
నిమ్బార్క-నామ-సాహస్రం  సంపఠన్ నిర్ధనో  ధనీ ॥౧౮౯॥
పుత్ర్యపుత్రః   పఠన్ స స్యాన్నిమ్బార్కాఖ్యసహస్రకమ్  ।

కుష్ఠ్యకుష్ఠః   పఠన్ స స్యాన్నిమ్బార్కాఖ్యసహస్రకమ్  ॥ ౧౯౦॥
తాప్యతాపో వాత్యవాతో రోగ్యరోగోఽజ్వరో జ్వరీ ।
భోగ్యభోగః పఠన్ స స్యాన్నిమ్బార్కాఖ్యసహస్రకమ్  ॥ ౧౯౧॥
సద్విద్యావానవిద్యః స్యాదజ్ఞానీ  జ్ఞానవత్తమః  ।
అవైరాగ్యో  విరాగీ స్యాన్నిమ్బార్కాఖ్యసహస్రకాత్  ॥ ౧౯౨॥
ధర్మార్థీ లభతే ధర్మమర్థార్థీ  చార్థమశ్నుతే  ।
కామార్థీ లభతే కామం మోక్షార్థీ మోక్షమాప్నుయాత్ ॥ ౧౯౩॥
నిమ్బార్కాఖ్యసహస్రం  యో హ్యేకదాపి పఠేన్నరః ।
సర్వతీర్థాని  సంస్పర్శేద్ భూ-పరిదక్షిణాం చరేత్ ॥ ౧౯౪॥
నిమ్బార్కనామసాహస్రం  యః పఠేద్వైష్ణవో   నరః ।
సేవతే సర్వక్షేత్రాణి  శ్రీవిగ్రహాంశ్చ   పశ్యతి ॥ ౧౯౫॥
నిమ్బార్కనామసాహస్రం  యః పఠేదేకదా నరః । (పఠేద్ వైష్ణవో   నరః)
సర్వతీర్థౌఘ -సంస్పర్శే భూపరిదక్షిణే ఫలమ్ ॥ ౧౯౬॥
సర్వ క్షేత్రనివాసే  యత్ కృష్ణవిగ్రహ  -దర్శనే ।
సకృత్సంపఠతాం తత్స్యాన్నిమ్బార్కాఖ్యసహస్రకమ్  ॥ ౧౯౭॥
యజ్ఞకోటిఫలం  యాయాత్ ప్రయాగే  తత్ఫలం చరేత్ ।
అన్నదానఫలం బ్రూయాన్నిమ్బార్కాఖ్యసహస్రకమ్   ॥ ౧౯౮॥
ఫలం నిగమపాఠస్య పురాణపఠనస్య యత్ ।
శాస్త్రపాఠస్య  పఠతాం నిమ్బార్కాఖ్యసహస్రకమ్  ॥ ౧౯౯॥
గోదానస్య చ యత్పుణ్యమశ్వదానస్య యత్ఫలమ్ ।
విద్యాదానస్య యత్పుణ్యం తత్ఫలం పఠతాం సకృత్ ॥౨౦౦॥
వైష్ణవానాం   మనుష్యాణాం నిమ్బార్కాఖ్యసహస్రకమ్  ।
స్త్రీగోఘ్నః  పితృహన్తా చ రాజఘ్నో బాలఘాతకః ॥౨౦౧॥
బ్రహ్మహా  మద్యపః పాపో ముచ్యతే సర్వపాతకాత్ ।
సంపఠేదేకదా వాఽపి నిమ్బార్కాఖ్యసహస్రకమ్  ॥౨౦౨॥
మానసం వాచికం ఘోరం కాయికం పాపసమ్భవమ్ ।
గురునిన్దోద్భవం  పాపం వేదబ్రాహ్మణదోషజమ్  ॥౨౦౩॥

పఠితాత్ క్షయమాప్నోతి నిమ్బార్కాఖ్యసహస్రకాత్  ।
గుర్విణీ సూయతే పుత్రం  కన్యా సత్పతిమశ్నుతే ॥౨౦౪॥
విధవా సద్గతిం  యాతి జీవత్పతిః సభర్తృకా ।
భవతి, సంపఠేత్ సకృన్నిమ్బార్కాఖ్యసహస్రకమ్  ॥౨౦౫॥
బ్రాహ్మణో  లభతే విద్యాం క్షత్రియో  జయమాప్నుయాత్ ।
వైశ్యో  ధనౌఘమాయాతి శూద్ర ఆనన్దమశ్నుతే  ॥౨౦౬॥
సంపఠేదేకదా వాపి నిమ్బార్కాఖ్యాసహస్రకమ్  ।
నిమ్బార్కనామసాహస్రాత్  సంపఠితాచ్ఛుతాదపి ॥౨౦౭॥
వశ్యతాంయాతి రాజాఽపి స్వల్పజీవస్య కా కథా ।
యః కోఽపి పఠతే వాఽపి నిమ్బార్కాఖ్యసహస్రకమ్  ॥౨౦౮॥
జ్ఞాన -వైరాగ్య -విద్యాదేరఞ్జసా  ఫలమశ్నుతే ।
నిమ్బార్కనామసాహస్రం  నిష్కామః పఠతే సకృత్ ॥౨౦౯॥
అఞ్జసా  భక్తిమాప్నోతి రాధాకృష్ణప్రతోషిణీమ్   ।
కార్తికస్నాయినాం పుణ్యం మాఘాభిషేచినాం ఫలమ్ ॥౨౧౦॥
వైశాఖస్నాయినాం  పుణ్యమేకాదశీవ్రతే  ఫలమ్ ।
పఠతాం తత్సకద్వాపి నిమ్బార్కాఖ్యసహస్రకమ్  ॥౨౧౧॥
మథురావాసినాం పుణ్యం ద్వారికావాసినాం ఫలమ్ ।
మాయా-వాసేన యత్పుణ్యమయోఘ్యావాసినాం ఫలమ్ ॥౨౧౨॥
కాశీవాసేన యత్పుణ్యం కాఞ్చీ-వాసేన యత్ఫలమ్ ।
అవన్తీవాసినాం పుణ్యం సప్తపురీ-నివాసినామ్ ॥౨౧౩॥
సకృత్ సంపఠతాం తత్తనిమ్బార్కాఖ్యసహస్రకమ్  ।
బదరీనాథదృష్టౌ యజ్జగన్నాథావలోకనే  ॥౨౧౪॥
రామసేతుదృశః పుణ్యం కుశస్థలీశ -దర్శనే ।
సకృత్ సంపఠతాం తత్తనిమ్బార్కాఖ్యసహస్రకమ్  ॥౨౧౫॥
నిమ్బార్కనామసాహస్రం  పఠన్ దిగ్విజయం చరేత్ ।
శత్రవో  భీతితాః సర్వే నమన్తి హ్యగ్రతః  స్వయమ్ ॥౨౧౬॥
నిమ్బార్కనామసాహస్ర -పాఠకాద్ వైష్ణవాగ్రతః    ।
భూత-ప్రేత -పిశాచాశ్చ బ్రహ్మరాక్షస -భైరవాః  ॥౨౧౭॥

వైతాలా  గుహ్యకాశ్చైవ  శాకినీ-డాకినీ-గ్రహాః  ।
నిమ్బార్కతేజసా తప్తాః పలాయన్తే దిశో దశ ॥౨౧౮॥
నిమ్బార్కనామసాహస్రం  పఠతాం కృష్ణసేవినామ్  ।
పాపసంఘా విలీయన్తే సూర్యోదయే తమోయథా ॥౨౧౯॥
నిమ్బార్కనామసాహస్రం  పఠతాం హృది చిన్తితా ।
కార్యసిద్ధిర్భవత్యగ్రే  సాధితా నిమ్బభాస్వతా ॥౨౨౦॥
నిమ్బార్కనామసాహస్రపాఠే  నిమ్బార్కసేవినామ్ ।
సర్వసాధనహీనానాం ప్రేమభక్తిః  సుసిద్ధ్యతి  ॥౨౨౧॥
స్వర్ణస్తేయ్యనృతోద్వాచీ   సర్వాపరాధదూషితః ।
శుద్ధ్యతి  సంపఠన్నేవ నిమ్బార్కాఖ్యాసహస్రకమ్  ॥౨౨౨॥
నిమ్బార్కనామ-సాహస్ర -పాఠాదృతే తు వైష్ణవః   ।
నిమ్బార్కైతిహ్యహీనో  వై స జ్ఞేయో  వైష్ణవాధమః   ॥౨౨౩॥
రంగదేవ్యననువృత్యా సఖీభావో న సిద్ధ్యతి  ।
నిమ్బార్కనామసాహస్రపాఠాదేవ  తు వైష్ణవః   ॥౨౨౪॥
అభీతః శ్రుతయః  సాఙ్గాః  శాస్త్ర -పురాణ-సంహితాః ।
యైః  పఠితం శ్రుతం  వాపి నిమ్బార్కాఖ్యాసహస్రకమ్  ॥౨౨౫॥
బహుధా సాధితైర్మన్త్రైః   సాధకానాం తు యత్ఫలమ్ ।
యచ్ఛతి పఠితం తత్తన్నిమ్బార్కాఖ్యాసహస్రకమ్  ॥౨౨౬॥
నీచాయ దుర్వినీతాయ హింస్రాయ  దోషదర్శినే ।
గురుభక్తివిహీనాయ పరదారరతాయ చ ॥౨౨౭॥
పఞ్చసంస్కారహీనాయ దురాచారాయ పాపినే ।
శఠాయ పరశిష్యాయ నాస్తికాయాత్మఘాతినే ॥౨౨౮॥
నిమ్బాదిత్యాఙ్ఘ్రిహీనాయ  సమ్ప్రదాయవివర్జినే  ।
న దేయం నైవ  దేయం వై నిమ్బార్కాఖ్యాసహస్రకమ్  ॥౨౨౯॥
దేయం శాన్తాయ శుద్ధాయ  సమ్ప్రదాయరతాయ చ ।
రాధాకృష్ణోపసన్నాయ  గురుభక్తిపరాయ చ ॥౨౩౦॥

నిమ్బాదిత్యాఙ్ఘ్రిభక్తాయ  నిమ్బాదిత్యోక్తవేదినే ।
పఞ్చసంస్కారయుక్తాయ తులసీమాలినే తథా ॥౨౩౧॥
జితక్రోధాయ  నమ్రాయ  శుద్ధాచారయుతాయ  చ ।
శిష్యాయ సమభక్తాయ స్వచ్ఛాన్తః కరణాయ చ ॥౨౩౨॥
నిత్యపూజారతాయాఽథ నిమ్బార్కాఖ్యాసహస్రకమ్  ।
బ్రాహ్మణాయ  న దేయం వై విష్ణుభక్తివిదూషిణే   ॥౨౪౩॥
శ్వపచాయ సదా దేయం కృష్ణభక్తిరతాయ   చ ।
నిమ్బార్కనామసాహస్రం  న పఠేత్ సంస్కృతోఽపి యః ॥౨౩౪॥
కథం స వైష్ణవో   జ్ఞేయో  నిమ్బార్క-సామ్ప్రదాయికైః  ।
నిమ్బార్కభక్తిహీనో యః శ్వపచాదధికో హి సః ॥౨౩౫॥
నిమ్బార్కనామసాహస్రాదృతే  వై వైష్ణవస్య   తు ।
సిద్ధ్యతి  మన్త్రరాజో  న కల్పకోటిశతైరపి  ॥౨౩౬॥
తులసీ-మన్దిరే  తీర్థే గోపాలమూర్తిసన్నిధౌ
స్వసమ్ప్రదాయకే సాధౌ నిరుపద్రవసంస్థితౌ   ॥౨౩౭॥
నిమ్బార్కనామసాహస్రం  సమ్పఠేద్వైష్ణవః   సదా ।
నిమ్బార్కనామసాహస్రం  పఠతాం సతతం సతామ్ ॥౨౩౮॥
రాధాకృష్ణాఽఽవిరస్తిస్తు  భవత్యత్ర న సంశయః । (ఆవిరస్తిః-ఆవిర్భావః ఇత్యర్థః  ।)
నిమ్బార్కనామసాహస్రం  పఠతాం మహతాం సతామ్ ॥౨౩౯॥
విఘ్నా నైవ  భవిష్యన్త్యకాలమృత్యుభయాదికాః ।
జీవన్ముక్తో భవేత్సోఽపి కృష్ణసాయుజ్యమాప్నుయాత్  ।
సత్యం సత్యం పునః సత్యం శ్రీనిమ్బార్కప్రసాదతః   ॥౨౪౦॥
జయతు జయతు నిమ్బార్కోఽనిరుద్ధో గరిష్ఠో
జయతు జయతు కార్ష్ణిః  శ్రీకుమారో  మహిష్ఠః  ॥
జయతు జయతు దేవర్షిర్మహార్హో  వరిష్ఠో (జయతు జయతు దేవకృష్ణమార్హోవరిష్ఠ   )
జయతు జయతు నిమ్బాదిత్యసంజ్ఞా -ధరిష్ఠః  ॥౨౪౧॥
జయతు జయతు సిద్ధః  శ్రీనివాసో  బలిష్ఠో
జయతు జయతు రాధాకృష్ణయుగ్మం  విశిష్టమ్  ।
జయతు జయతు వృన్దారణ్యసంజ్ఞాసుకీర్త్తిః 

సుమధుర-రసదా వృన్దాసఖీ యూథముఖ్యా ॥౨౪౨॥ (వృన్దాసఖీ యూథపాలీ)
జయతుజయతునిత్యా జంజపూకా క్రియాధా  (జయతుజయతుజటిలాద్యాస్తాద్వియుగ్యాసుధా)

జయతు జయతు ముగ్ధా జానతీ గీతభేదాన్ ।
జయతు జయతు ముఖ్యా రంగదేవీ సుమధ్యా (రంగదేవీ సుకర్వీ)
జయతు జయతు గమ్భీరా సుదేవైకనిష్ఠా  ॥౨౪౩॥ (సుదేవీ కనిష్ఠా )

అరివరమవతీర్ణ (౧) విష్ణుహస్తాత్  సువర్ణం  (విష్ణుహస్తస్థమేవ  , విష్ణుహస్తాసవర్ణమ్  ))

హరివిధికరపార్శ్వే సేవితం విద్యమానమ్ । (సేవ్యతో విద్యమానమ్)

వ్రజపతిసుతయోః  శ్రీరంగదేవీస్వరూపే  (శ్రీరంగదేవ్యా  సమంతామ్, శ్రీరంగదేవ్యాకృతిం
తమ్)

ప్రణమత  సతతం నిమ్బార్కమాచార్యవర్య్యమ్ ॥౨౪౪॥
॥ ఇతి శ్రీనిమ్బార్కసహస్రనామస్తోత్రం    సమ్పూర్ణమ్  ॥
(౧) Footnote టిప్పణీ
అరివరమితి పద్యస్య వ్యాఖ్యా–
అరం రథాఙ్గస్య  (చక్రస్య )అఙ్గమక్షాగ్రకీలకమ్   । “అరమఙ్గే
రథాఙ్గస్య  శీఘ్ర -శీఘ్రగయోరపి ” ఇతి శాశ్వతః (౫౮౫) తదస్యాస్తీతి
అరీ చ చక్రమ్  । తేషు వరః శ్రేష్ఠ  ఇతి । తం అరివరం చక్రరాజమ్  ।
విష్ణుహస్తాదవతీర్ణమ్   । “సుదర్శన !మహాబాహో !కోటిసూర్యసమప్రభ !
అజ్ఞానతిమిరాన్ధానాం   విష్ణోర్మార్గం   ప్రదశర్య ” ఇత్యేవం విష్ణోరాజ్ఞయా 
కృతావతారమ్ ।సువర్ణమ్ ।సుష్ఠు వర్ణో యస్య తమ్–బ్రాహ్మణవర్ణమ్  ।యద్వా
సువర్ణం  హిరణ్యమివ దేదీప్యమానమ్ ।హరేః విష్ణోః  విధినా శాస్త్రోక్త  -
విధానేన “కల్పే విధిక్రమౌ ” ఇత్యమరః (౨/౭/౩౭) కరపార్శ్వే
సేవితమ్ । వ్రజపతిసుతయోః  శ్రీరాధాకృష్ణయోః   సేవాయాం నికుఞ్జధామ్ని
శ్రీరఙ్గదేవీ   స్వరూపే విద్యమానమ్ । ఆచార్యవర్య్యం శ్రీనిమ్బార్కం  సతతం
ప్రణమతేత్యర్థః   ।
శ్రీగోవిన్దం   గురుం స్మృత్వా నిమ్బార్కాఖ్యాసహస్రకమ్  ।
సమ్పాదితం మయా,

తేన శ్రీనిమ్బార్కః  ప్రసీదతు  ॥
॥ శ్రీరాధాసర్వేశ్వరో  విజయతేతరామ్ ॥
॥ శ్రీభగవన్నిమ్బార్కాచార్యాయ  నమః ॥

